
MALTA
QORTI CIVILI

PRIM" AWLA
ONOR. IMHALLEF
JOSEPH R. MICALLEF

Seduta tat-30 ta' Gunju, 2015
Citazzjoni Numru. 1081/2006

THE GENERAL SOFT DRINKS COMPANY LIMITED (C - 1591)

VS

Joseph PACE, Maria Carmela Pace u Scala Developments Limited (C —
18453)

[I-Qorti:

Rat ir-Rikors Mahluf imressaq fl-1 ta’ Dicembru, 2006, li bih u ghar-
ragunijiet hemm imsemmija, il-kumpannija attrici talbet lil din |-Qorti (a)
ssib li l-istess kumpannija attri¢i tgawdi minn ipoteka generali fuq I-fondi
konsistenti (i) fl-appartament bin-numru wiehed (1) li jaghmel minn korp

ta’ appartamenti li jinsabu fnumru sebgha u tletin (37) Tigne’ Sea Front,
Sliema u (ii) I-fond numru sitta u tletin ittra “A” (36A) Tigne’ Sea Front,
Sliema, liema ipoteka hija redistrata fir-Redistru Pubbliku ta’ Malta
b’Nota ta’ Ipoteka li ggib in-numru 8226/1992; (b) ssib li I-imharrkin
Joseph u Maria Carmela mizzewgin Pace bagghu ma hallsuhiex id-dejn
li huma kellhom maghha u dan minkejja li ntalbu bi protest ipotekarju
biex ihallsu I-istess dejn; u (¢) tordna I-bejgh b’irkant taht |-awtorita’ tal-
Qorti tal-gid immobbli msemmi fl-ewwel talba, halli bid-dhul minnu jkun
jista’ jithallas id-dejn dovut lilha. Talbet ukoll I-ispejjez;

Rat id-degriet taghha tas-7 ta’ Diéembru, 2006, li bih ordnat in-notifika
tal-atti lill-imharrkin u tat lill-kumpannija attrici direttivi ghat-tressiq tal-
provi min-naha taghha;

Rat in-Nota mressqga mill-kumpannija attrici (minn issa | quddiem
imsejha “GSD”) fil-5 ta’ Jannar, 2007, bit-taghrif hemm imfisser;

Rat it-Twegiba Mahlufa mressqa mill-kumpannija mharrka Scala
Developments Limited fil-21 ta’ Mejju, 2009, li biha u ghar-radunijiet
hemm imfissra, laqghet ghall-azzjoni attri¢i billi qalet li I-azzjoni mibdija
minn GSD ma tistax issir u langas tiswa ghaliex ladarba hija ma tgawdix
minn ipoteka specjali jew minn privilegg specjali ma tistax tmexxi I
qguddiem l|-azzjoni ipotekarja sperimentali li nediet b’'din il-kawza, u kif
ukoll ghaliex l-ipoteka generali li tgawdi GSD ma baqghetx issegwi I-
immobbli msemmija wara li din inbieghet b’subbasta numru 24/2003 u
liberata favur I-ec¢c¢ipjenti, ladarba ipoteka generali ma ghandhiex id-droit
de suite kif jghid l-artikolu 2013(2) tal-Kodi¢i Civili. Qalet li, minhabba
fhekk, hija ma ghandha l|-ebda rabta guridika ma’ GSD u talbet i
tinheles mill-harsien tal-gudizzju ladarba mhijiex il-kontradittrici legittimu
tal-azzjoni attrici. B’mod sussidjarju ghall-ewwel zewq eccezzjonijiet, il-
kumpannija mharrka ecc¢epiet il-benefi¢cju tal-eskussjoni fir-rigward tal-
kumpanniji Tor Limited u Brittania Catering Company Limited, li kienu
dahlu bhala garanti solidali mal-mizzewgdin Pace ghall-hlas tad-dejn i
dawn kellhom ma’ GSD. Fil-mertu, lagghet billi ¢ahdet li I-gid li hija
kisbet bis-sahha tal-imsemmija subbasta huwa milqut b’ipoteka generali
favur il-kumpannija attri¢i u ghaldagstant I-e¢€ipjenti lanqas tista’ titqies
bhala “terz pussessur” ghall-finijiet tal-azzjoni ipotekarja. Ziedet tghid li
ghalkemm GSD gieghda titlob |-ezekuzzjoni ta’ kreditu bit-talba ghall-
bejgh bis-subbasta, ma wrietx li ghandha titolu ezekuttiv li bih
ikkanonizzat il-kreditu minnha pretiz. Minbarra dan, ladarba I-§id miksub
mill-e¢Cipjenti bis-sahha tas-subbasta twaqqga’ ghal kollox biex jinbena

! Pagg. 30 — 1 tal-process

iehor minfloku, it-tielet talba attri¢i ma tistax tintlaga’ aktar ghaliex ma
jistax isir bejgh b’irkant tal-Qorti ta’ immobbli li ma ghadux jezisti.
Temmet tghid li, jekk kemme-il darba |-ebda wahda mill-e¢¢ezzjonijiet
taghha ma jinstabu tajba, xorta jaga’ fug GSD Ii turi li (t-tieni) bejgh
f'subbasta mitlub mill-attri¢i sejjer igib dhul oghla minn dak li nkiseb
ghall-istess gid immobbli fl-ewwel subbasta li kienet aggudikata favur I-
eccipjenti u li GSD ghazlet li ma tihux sehem fiha;

Rat li l-imharrkin mizzewg@in Pace, minkejja li lagghu n-notifika ghall-
finijiet tal-artikolu 187(3) tal-Kapitolu 12 tal-Ligijiet ta’ Malta, bagqghu ma
ressqu l-ebda kontestazzjoni ghall-azzjoni attrici u ghalhekk baqghu
kontumaci;

Rat il-verbal tas-smigh tat-13 ta’ Ottubru, 2009, li bih il-partijiet gablu Ii I-
azzjoni attrici tirreferi ghal Ipoteka Generali numru 8226/92 u kif ukoll id-
degriet taghha ta’ dakinhar Ii bih tat lill-partijiet Zzmien biex iressqu s-
sottomissjonijiet taghhom dwar I-ewwel u t-tieni e¢cezzjonijiet preliminari
tal-kumpannija mharrka (aktar ’il quddiem imsejha “Scala”);

Rat in-Nota ta’ Sottomissjonijiet imressqa minn Scala fit-12 ta’ Jannar,
2010?, dwar l-imsemmija zewg e¢cezzjonijiet preliminari;

Rat in-Nota ta’ Sottomissjonijiet imressqa minn GSD fl-10 ta’ Marzu,
2010°, bi twegiba ghal dik ta’ Scala;

Semghet is-sottomissjonijiet ulterjuri tal-avukati tal-partijiet dwar |-
imsemmija ec¢ezzjonijiet preliminari;
Rat |-atti kollha tal-kawza;

Rat id-degrieti taghha li bihom halliet il-kawza ghas-sentenza dwar |-
imsemmija ec¢ezzjonijiet preliminari;

Ikkunsidrat:

llli din hija azzjoni ipotekarja sperimentali. GSD hija kreditrici tal-
imharrkin mizzewgin Pace bis-sahha ta’ kuntratt ta’ kostituzzjoni ta’
debitu. Hija kienet tgawdi ipoteka generali fuq gid tal-imharrkin Pace.
Minhabba li d-dejn baga’ ma thallasx, GSD trid Ii I-gid ipotekat jinbiegh

2 pagg. 68 sa 73 tal-process

b’irkant tant |-awtorita’ tal-Qorti biex mid-dhul hija tkun tista’ tithallas dak
i ghandha tiehu. Gara, izda, li gabel ma kienet fethet din il-kawza, I-gid
li fuqu kienet tgawdi I-imsemmija ipoteka, kien inbiegh b’bejgh iehor
b’irkant taht l-awtorita’ tal-Qorti mitlub minn kreditur iehor tal-istess
mizzewdin Pace u liberat favur il-kumpannija mharrka Scala;

lIli Scala laqghet ghall-azzjoni attrici kemm b’e¢¢ezzjonijiet preliminari u
kif ukoll b’ec¢¢ezzjonijiet fil-mertu. B’mod preliminari, lagghet billi galet li
I-azzjoni mibdija minn GSD ma tistax issir u lanqas tiswa ghaliex ladarba
hija ma tgawdix minn ipoteka specjali jew minn privilegd specjali ma
tistax tmexxi 'l quddiem l-azzjoni ipotekarja sperimentali li nediet b’din il-
kawza, u kif ukoll ghaliex l-ipoteka generali li tgawdi GSD ma baqghetx
issegwi I-immobbli msemmija wara li dawn inbieghu b’subbasta numru
24/2003 u kienu liberati favuriha, ladarba ipoteka generali ma ghandhiex
id-droit de suite kif irid l-artikolu 2013(2) tal-Kodi¢i Civili. Qalet Ii,
minhabba f'hekk, hija ma ghandha |-ebda rabta guridika ma’ GSD u
talbet li tinheles mill-harsien tal-gudizzju ladarba mhijiex il-kontradittrici
legittima tal-azzjoni attri¢i. Laqghet b’ecéezzjonijiet ohrajn fil-mertu;

lli I-imharrkin debituri mizzewgin Pace baqghu kontumacdi;

llli din is-sentenza qieghda tinghata dwar I-imsemmija Zzew{
eccezzjonijiet preliminari ta’ Scala;

lIli ghal dak li jirrigwarda I-fatti rilevanti li johorqu mill-atti tal-kawza
jirrizulta li bis-sahha ta’ kuntratt pubbliku tas-7 ta’ Mejju, 1992*, fl-atti tan-
Nutar Dottor Mario Rosario Bonello, GSD silfet lill-imharrek Joseph Pace
b’mutwu s-somma ta’ sittin elf Lira Maltin (Lm 60,000)° u dan bil-patti u I-
kundizzjonijiet hemm imfissra. L-imharrek intrabat li jrodd lura s-somma
mislufa u ta b’garanzija ipoteka generali ta’ gidu kollu. Fl-istess att, il-
kumpannija Tor Limited dahlet bhala garanti solidali flimkien mal-
imharrek debitur u tat ipoteka specjali fuq xi §gid immobbli li jinsab fWied
iI-Ghajn;

llli I-garanzija ipotekarja mwettga fl-imsemmi kuntratt kienet registrata fir-
Registru Pubbliku fit-12 ta’ Mejju, 1992, bhala Nota ta’ Iskrizzjoni ta’
Ipoteka 8226 ta’ dik is-sena’;

llli b’kuntratt pubbliku iehor tal-21 ta’ Lulju, 1995’, fl-atti tan-Nutar Dottor
Mario Rosario Bonello, li bih u bis-sahha tieghu, GSD nehhiet il-

* Dok “A”, fpagg. 6 — 8 tal-process
® Li jgibu € 139,762.40 fi flus tal-lum
® Dok “C”, fpag. 14 tal-process

" Dok “B”, pagg. 9 — 13 tal-process

garanzija ipotekarja li hija kellha fuq il-gid offrut minn Tor Limited li kien
jinsab fWied il-Ghajn u minfloku aécettat ipoteka spec¢jali ta’ gid iehor i
kien jinsab fWied il-Ghajn, imma li kien jappartieni lil Brittania Catering
Co Limited, li dahlet bhala garanti solidali tad-dejn flimkien mal-imharrkin
mizzewgin Pace;

llli l-garanzija ipotekarja mwettqa fl-imsemmi att kienet registrata fir-
Registru Pubbliku fl-24 ta’ Lulju, 19958, bhala Nota ta’ Riferenza numru
5106 ta’ dik is-sena;

lIli b’degriet moghti minn din il-Qorti fis-7 ta’ Settembru, 2005, fuq talba
ta’ kreditur tal-imharrkin Pace (Bank of Valletta p.l.c.) kien ordnat il-
bejgh birkant ta’ xi gid immobbli tal-imharrkin Pace®. Fit-22 ta’
Novembru, 2005, inbiegh b’irkant |-appartament wiehed (1), li jaghmel
mill-korp ta’ bini fnumru 37, Tigne’ Sea Front, Sliema, bil-prezz ta’ mija u
hamsa u sebghin elf Lira Maltin (Lm 175,000) u kien liberat favur Scala.
Dak inhar ukoll, inbiegh il-fond numru 36A, Tigne’ Sea Front, Sliema, bil-
prezz ta’ mija u hamsa u hamsin elf Lira Maltin (Lm 155,000) u liberat
favur Scala wkoll'®. ll-liberazzjoni favur Scala kienet registrata wkoll fir-
Regisltlru Pubbliku bis-sahha ta’ Nota ta’ Insinwa numru 24372 ta’ I-
20057

lIli jumejn wara, Scala regghet kisbet §id immobbli iehor (konsistenti mill-
appartamenti numri erbgha u hamsa mill-binja 37, Tigne’ Sea Front)
bis-sahha ta’ irkant gudizzjarju, u gharrfet b’dan lil GSD (fost kredituri
ohrajn) b’att gudizzjarju tat-13 ta’ Frar, 2006";

11l fit-12 ta’ Gunju, 2006"%, GSD ressqet protest ipotekarju fil-konfront tal-
imharrkin, u billi bagghet ma thallsitx il-kreditu dovut lilha, fethet din il-
kawza fl-1 ta’ Dicembru, 2006;

llli |-Qorti sejra tibda I-konsiderazzjonijiet legali marbutin __mal-
ecCezzjoniijiet preliminari taht ezami billi tgishom fl-ordni li tressqui;

llli -ewwel e¢¢ezzjoni preliminari tinbena fuq dak li jipprovdi I-artikolu
2013(2) tal-Kodici Civili li jghid i ipoteka generali tibqa’ mghaggda mal-
gid li jkun suggett ghaliha sakemm dak il-gid ma jghaddix fidejn terza
persuna. Scala tghid li GSD innifisha tghid li fuq il-gid mertu ta’ din il-
kawza kienet tgawdi ipoteka generali. Dan ukoll johrog mill-provi

® Dok “D”, fpag. 15 tal-process

° Subbasta Numru 24/2003

Dok “E”, fpagg. 16 — 7 tal-process
" Pagg. 24 — 5 tal-process

2 Dok “F”, fpagg. 18 — 9 tal-process
¥ Dok “G”, fpagg. 26 — 8 tal-process

dokumentali mressga fl-atti ta’ din il-kawza. Scala tkompli tghid i,
ladarba hija kienet aggudikata I-gid li dwaru GSD kellha I-imsemmija
ipoteka generali, u ladarba I-gid kien liberat favuriha bis-sahha tal-bejgh
b’irkant gudizzjarju, mela bi thaddim tal-imsemmija dispozizzjoni tal-
artikolu 2013(2), GSD ma baqghetx tgawdi aktar mill-beneficéji tal-
imsemmija ipoteka ghax il-gid ghadda ghandha (jigifieri ghand Scala);

lIli ghal din is-sottomissjoni, GSD tilga’ billi tghid li I-kwestjoni tad-dritt ta’
segwitu ma ghandu Xx’jagsam bl-ebda mod mal-ghamla ta’ azzjoni
mibdija minnha. Il-jedd taghha bhala kreditri¢i ipotekarja tal-mizzewgin
Pace johrog mill-artikolu 356 tal-Kapitolu 12 tal-Ligijiet ta’ Malta u mhux
mill-artikolu 2013 tal-Kapitolu 16. |zzid tghid li ghall-finijiet tal-jedd
moghti lill-kreditur biex jitlob il-bejgh mill-gdid ta’ gid b’irkant taht I-
awtorita’ tal-Qorti, il-ligi ma taghrafx bejn kreditur ipotekarju jew iehor u
wisq anqas li titlob li l-ipoteka tkun wahda specjali. Tghid li ladarba I-ligi
ma tiddistingwix ma hemmx lok li wiehed jogghod ifettag bejn kreditur u
iehor. GSD tghid li hija taga’ sewwa fil-parametri tad-dispozizzjonijiet tal-
artikolu 356(4) tal-Kap 12 u wettget kulma titlobha I-ligi fiz-zmien
preskritt;

llli jidher Ii ma hemm I|-ebda kontestazzjoni li |-jedd ipotekarju li GSD
kellha fuq il-gid mertu ta’ din il-kawza kien jikkonsisti, sa mill-bidu tieghu,
fipoteka generali u li GSD ma nqdiet gatt bil-fakulta’ moghtija lilha mill-
artikolu 2016 tal-Kodi¢i Civili minn dakinhar |i nhalget I-imsemmija
ipoteka sa dakinhar |i nfethet din il-kawza. Lanqgas ma lahaq ghadda
favur Scala zmien bizzejjed ta’ erba’ (4) xhur kif mahsub fl-artikolu
356(2) tal-Kodiéi tal-Organizzazzjoni u Procedura Civili minn dakinhar i
saret ir-registrazzjoni fir-Registru Pubbliku tal-gid ipotekat li kien gie
liberat favur Scala sa dakinhar li GSD ressget il-protest ipotekarju. Ukoll,
langas ma kien lahaq ghadda z-zmien ta’ sitt (6) xhur mahsub fl-artikolu
356(4) tal-imsemmi Kodic¢i bejn meta GSD ressqet il-protest ipotekarju
taghha u dakinhar li fethet din il-kawza. Ma hemm I-ebda kontestazzjoni
langas li GSD ma kenitx hadet sehem fil-process ta’ bejgh b’irkant
gudizzjarju li, bis-sahha tieghu, il-gid mertu ta’ din il-kawza kien gie
liberat favur Scala, ghaliex kieku sar hekk ma kenitx tista’ tressaq I-
azzjoni taghha tal-lum*;

llli I-kwestjoni li tqum f'din |-e¢¢ezzjoni taht ezami hija dwar it-tifsira li trid
tinghata lill-kliem “kreditur ipotekarju” msemmi fl-artikolu 356. GSD tghid
li ladarba I-ligi ma taghrafx bejn kreditur imsahhah b’ipoteka generali fuq
gid li jghaddi f'idejn terz u iehor li jgawdi ipoteka specjali, mela |-azzjoni

* Ara. App. Civ. 28.4.2000 fil-kawza fl-ismijiet Formosa noe vs Agius et (Kollez. Vol: LXXXIV.ii.136 a fol. 146 — 7))

Pagna 6 minn 10
Qrati tal-Gustizzja



Kopja Informali ta' Sentenza

taghha biex titlob is-sejha ghal darb’ohra tal-bejgh b’irkant §udizzjarju
hija wahda tajba, tkun xi tkun ix-xorta ta’ ipoteka li kienet tgawdi fuq il-gid
subbastand milqut. Hija ttenni li langas l-artikolu 2072(1) ta-Kodici Civili
ma jiddistingwi bejn kreditur ipotekarju u iehor ghall-finijiet tal-azzjoni
ipotekarja sperimentali;

llli I-azzjoni mibdija minn GSD taf |-ghejjun taghha fid-Dritt Ruman, izda
mal-medda taz-zmien, l-istess actio hypothecaria™ twessghulha I-ghan u
I-firxa taghha b’mod |i serviet biex tilhaq I-ghan li taghti rimedju lil kull
kreditur ipotekarju dwar gid tad-debitur'®. L-istess azzjoni li jipprovdi
dwarha I-Kodi¢i Civili taghna'’, izda, tinghata biss fil-kaz fejn il-gid tad-
debitur ikun ghadda jew waga’ fidejn terza persuna: b’dan il-mod, it-
terza persuna ma ssirx id-debitric¢i tal-kreditur, imma jkollha titlag minn
idejha I-gid fuq talba tal-kreditur ipotekarju, jew inkella jaghzel li jhallas il-
kreditu direttament. Kemm hu hekk, din l-azzjoni hija mfissra bhala “that
action whereby the creditor demands judicially as against the third party
in possession of an immovable charged with a privilege or hypothec in
favour of the creditor, that the immovable be sold under the authority of
the Court. The demand must be preceded by a protest directed against
the debtor and the third party in possession, and calling upon the former

to discharge the debt or to surrender the immovable™*®;

lIli ghal zmien twil ma kien hemm I-ebda dubju jekk kreditur li kien
imhares b’ipoteka generali fuq gid tad-debitur kellux il-jedd li jressaq I-
azzjoni ipotekarja kontra t-terz li fidejh ikun ghadda dak il-gid. Dan
jinsab imfisser f'sentenzi moghtija mill-Qrati taghna li jghidu li l-azzjoni
hija miftuha “a favor di qualunque creditore ipotecario contro il terzo
possessore, il quale non avesse reso libero il fondo mediante
I'adempimento delle formalita’ prescritte dalla legge: e non puo’ il terzo
possessore pretendere di ritenere il fondo ed opporsi alla sua vendita
giudiziaria, quantunque avesse talvolta delle ipoteche anteriori a quelle
del creditore, che volesse domandare tale vendita giudiziaria ...”*°.
Madankollu sal-1976, I-ipoteka generali kienet tgawdi d-dritt li timxi mal-
gid immobbli, ukoll jekk dak il-gid ikun hareg mill-kontroll tad-debitur.
Dan ma baqgax aktar il-kaz bil-bidliet tal-ligi f'dik is-sena. Ta’ min jghid li
bidiliet li saru fil-Kodi¢i Civili fl-1976 ma messew |-ebda wahda mid-
dispozizzjonijiet li jirrigwardaw l-azzjoni ipotekarja sperimentali, u kien

% Maghrufa wkoll bhala I-Actio Serviana (super invectis et illatis) VIl Justininans De Actionibus, Lib. IV, Tit. VI

6 Ara R.W. Lee Elements of Roman Law (4" Edit, 1956) pg. 177, n.2, fejn bdiet tissejjah ukoll Actio hypothecaria vel quasi-
Serviana

7 Artt. 2069 u 2072 tal-Kap 16

'8 Caruana Notes on Civil Law: ‘Privileges & Hypothecs’, pp. 861 — 2

9 Ara, b’ezempiju, P.A. 21.5.1870 fil-kawza fl-ismijiet Attard vs Muscat et (Kollez. Vol: V.343)

biss fl-2008% i saru bidliet fbosta minn dawk id-dispozizzjonijiet imma
dan biex iwessa’ l-applikabilita’ tal-azzjoni nnifisha ghal hwejjed mobbli;

[lli min-naha I-ohra, minhabba li I-azzjoni ipotekarja tista’ ssir biss meta I-
gid ikun ghadda fidejn terz, kien hemm dejjem il-fehma |i din I-azzjoni
hija marbuta ma’ sura ta’ rabta ipotekarja jew privilegg li jkun igawdi d-
droit de suite. Kemm hu hekk, kien meqjus li I-qofol kollu tal-jedd tal-
kreditur biex jista’ jingeda bl-azzjoni ipotekarja sperimentali kien dan I-
effett tad-droit de suite?’, u li din is-sura ta’ sahha ipotekarja kienet
sahansitra element essenzjali u kostitutiv tal-jedd ghall-imsemmija
azzjoni*. L-argument ta’ Scala jinbena sewwasew fuq din ix-xejra ta’
hsieb;

llli, min-naha |-ohra, tajjeb li wiehed iqis li fost id-difizi li tista’ tressaq it-
terza persuna mharrka fl-azzjoni ipotekarja, hemm id-difiza tal-beneficc¢ju
tal-eskussjoni®®. Issa I-ligi tghid li din l-eééezzjoni ma tistax tinghata fejn
il-kreditur (attur) ikun igawdi minn privilegg jew ipoteka speg¢jali**. Din id-
dispozizzjoni tgangal il-mistogsija jekk allura I-li§i tahsibx ghall-kaz fejn
it-terz imharrek jistax iqajjem dik l-e¢¢ezzjoni jekk mhux meta |-kreditur
(attur) ikun igawdi minn ipoteka generali. Jekk langas dan ma huwa I-
kaz, allura wiehed ikollu jgis li d-difiza tal-benefi¢¢ju tal-eskussjoni ma
tista’ tinghata taht I-ebda éirkostanza — u li I-artikolu 2074 tal-Kodi¢i Civili
gieghed hemm ghalxejn — jekk il-kriterju biex tista’ titressaq azzjoni
ipotekarja sperimentli jitlob i I-attur ikun kreditur imhares b’ipoteka li timxi
mal-gid ipotekat, jigifieri ipoteka specjali jew privilegg specjali. Minbarra
dan, ipoteka generali ma tintemmx ghaliex il-gid li jkun gieghed
jiggarantiha jghaddi ghand terza persuna. Kemm hu hekk, din mhijiex
wahda mill-erba’ ragunijiet li I-ligi ssemmi bhala mod kif I-ipoteka
tispicéa®;

lIli wiehed mill-argumenti siewja li GSD ressqget fis-sottomissjonijiet
taghha kontra |-e¢¢ezzjoni taht ezami kien li Scala nnifisha dehrilha i
kellha tinnotifika lil GSD b’ittra uffi¢jali tat-13 ta’ Frar, 2006, i
espressament saret ghall-finijiet tal-artikolu 356(2) tal-Kapitolu 12. Jekk
tabilhaqq GSD ma kienx ghad fadlilha jedd fuq il-gid liberat favur Scala
minhabba i I-ipoteka ¢generali ma timxix mal-gid mibjugh fl-irkant
gudizzjarju, x’kienet ir-raguni ghalfejn Scala innotifikat lill-kreditrici GSD
b’dik I-ittra ufficjali? Dan I-argument, minkejja |-qawwa perswaziva
tieghu, ma jistax jiggebbed aktar milli jmissu. Il-fatt wahdu li Scala

% Bjs-sahha tal-Att XV tal-2008

% caruana Notes on Civil Law: ‘Privileges & Hypothecs’, pp. 859

2 Ara J. Gambin The Actio Hypothecaria (Tezi LL.D., 1981) Kap Il, pp. 14 — 27
% Art. 2073 tal-Kap 16

2 Art. 2074 tal-Kap 16

% Art. 2084 tal-Kap 16

baghtet ittra ufficjali lil GSD ma halagx jeddijiet li I-ligi ma kenitx taghti lil
GSD u langas bidlet is-sahha ipotekarja li kellha jew ma kellhiex fuq il-
gid liberat;

llli I-Qorti hasbet fit-tul fuq din il-kwestjoni u tasal ghall-fehma li ghandha
tilga’ I-argument ta’ Scala, mhux daqgstant fuq il-kwestjoni jekk l|-ipoteka
generali ta’ GSD ghandhiex id-droit de suite (li zgur ma ghandhiex)
dagskemm fuqg il-fatt li I-azzjoni ipotekarja sperimentali tinbena
sewwasew fug dan I-element kostitutiv li I-kreditur ipotekarju jrid juri li
jkun igawdi fuqg il-hada li tghaddi fidejn it-terz. Ma jidhirx li GSD tista’
toqgghod biss fuq is-sahha tad-dispozizzjonijiet tal-artikolu 356 tal-
Kapitolu 12 u twarrab minn quddiemha r-rabta i dak I-artikolu
espressament ghandu mal-artikolu 2072 tal-Kodici Civili. Fi kliem iehor,
il-jedd procedurali tal-azzjoni mahsuba fl-imsemmi artikolu 356 irid jitgies
mal-elementi mahsuba fil-ligi sostantiva fl-artikolu 2072. Kemm hu hekk,
id-dispozizzjonijiet li saru biex dahal fil-Kodi¢i Procedurali I-artikolu 356°°
kienu |-hsieb tal-legislatur biex jikkristallizza fil-procedura dak li I-artikolu
2072 tal-Kodici Civili kien jippreskrivi fid-dritt sostantiv. Minbarra dan, I-
essenzjalita’ tal-element tad-droit de suite kien ukoll maghruf bhala
element impli¢itu dagskemm mehtieg tal-jedd ghall-azzjoni ipotekarja
sperimentali meta nghad li “il-ligi tiggarantixxi dan id-dritt ta’ kreditu(r) li
Jibga’ jsegwi I-proprjeta’ ipotekata favur tieghu u takkurdalu I-protezzjoni
tal-gradwazzjoni tal-jedd tieghu. ... L-azzjoni allura ma hija bl-ebda mod
immirata ghall-estensjoni ta’ xi ipoteka specjali jew privilegg ta’ Xi
kreditur, kif donnu jissuggerixxi l-appellant. L-ipoteka specjali u I-
privilegg jibqghu hemm indipendentement minn min l-azzjoni tal-bejgh
gjudizzjarju tkun giet provokata™’. F’dan il-kliem imkien ma jinhalaq ftuh
ghal xi sura ta’ harsien ipotekarju li ma jkollux is-sahha li jimxi mal-gid
subbastat;

lIli ghalhekk, |-ewwel eccezzjoni preliminari hija tajpa u sejra tintlaga’
ghaliex misthoqqa fil-fatt u fid-dritt;

llli ladarba |-Qorti waslet ghall-fehma li sejra tilga’ I-ewwel ec¢c¢ezzjoni,
mhux il-kaz li tghaddi biex tistharreg ukoll it-tieni e¢¢ezzjoni preliminari
billi ladarba l-azzjoni ta’ GSD ma setghetx issir dagstant iehor Scala
mhijiex il-kontradittrici legittima. [1-Qorti tghid biss, madankollu, li Scala
ma tghix sewwa meta tallega li mhijiex “terz pussessur” tal-gid immobbli
li jifforma |I-mertu ta’ din il-kawza u |-azzjoni ta’ GSD kienet tkun imressqga
sewwa kontra Scala li kieku hija kienet tgawdi minn ipoteka specjali fuq I-
istess gid immobbli;

% Jigifieri Att XXIV.1995.174
2 App. Civ. 23.2.2001 fil-kawza fl-ismijiet Carmelo Grech vs John Leone Ganado et (mhix pubblikata)

Ghal dawn ir-ragunijiet, il-Qorti gieghda taqgta’ u tiddeciedi billi:

Tilga’ l-ewwel ec¢cezzjoni preliminari tal-kumpannija mharrka Scala
Developments Limited u ssib li I-azzjoni mibdija mill-kumpannija attrici
ma setghetx titressaq ghaliex il-garanzija ipotekarja generali li kienet
tgawdi fuq il-gid mertu tal-kawza ma kenitx bizzejjed biex issejjes I-
azzjoni ipotekarja sperimentali;

Tichad it-talbiet attrici; u

Tordna li I-kumpannija attri¢i thallas I-ispejjez tal-kawza.

< Sentenza Finali >

